
Bólkur 1
Frakland-Slovenia 5-0 (2-0)
1-0: Patrick Viera, 10.
2-0: Steve Marlet, 35.
3-0: Steve Marlet, 65.
4-0: Sylvain Wiltord, 79.
5-0: Sidney Govou, 86.
Útvísing: Sasa Gajser, Slovenia, 90.

Malta-Ísrael 0-2 (0-0)
0-1: Pini Balili, 57.
0-2: Haim Revivo, 77.

Frakland 2 2-0-0 7-1 6
Ísrael 1 1-0-0 2-0 3
Slovenia 2 1-0-1 3-5 3
Kypros 1 0-0-1 1-2 0
Malta 2 0-0-2 0-5 0

Bólkur 2
Rumenia-Norra 0-1 (0-0)
0-1: Steffen Iversen, 83.

Danmark-Luksemburg 2-0 (0-0)
0-1: Jon Dahl Tomasson, 52.
0-2: Ebbe Sand, 71.

Danmark 2 1-1-0 4-2 4
Norra 2 1-1-0 3-2 4
Rumenia 2 1-0-1 3-1 3
Luksemburg 1 0-0-1 0-2 0
Bosnia/Herzegovina 1 0-0-1 0-3 0

Bólkur 3
Moldova-Tjekkia 0-2 (0-0)
0-1: Merek Jankulovski, 71.
0-2: Tomas Rosický, 80.
Útvísing: Adrian Sosnovstsji, Moldova, 69.

Hvítarussland-Eysturríki 0-2 (0-0)
0-1: Markus Schopp, 57.
0-2: Muhammet Akagündüz, 89.
Útvísing: Aleksander Lukhvitsj, Hvíta-
russland, 84.

Eysturríki 2 2-0-0 4-0 6
Holland 1 1-0-0 3-0 3
Tjekkia 1 1-0-0 2-0 3
Moldova 2 0-0-2 0-4 0
Hvítarussland 2 0-0-2 0-5 0

Bólkur 4
Poland-Lettland 0-1 (0-1)
0-1: Juris Laizans, 30.

Svøríki-Ungarn 1-1 (0-1)
0-1: Krisztian Kenesei, 5.
1-1: Zlatan Ibrahimovic, 76.

Lettland 2 1-1-0 1-0 4
Poland 2 1-0-1 2-1 3
Svøríki 2 0-2-0 1-1 2
Ungarn 1 0-1-0 1-1 1
San Marino 1 0-0-1 0-2 0

Bólkur 5
Litava-Føroyar 2-0 (2-0)
1-0: Tomas Razanauskas, 23.
2-0: Robertas Poskus, 37.

Ísland-Skotland 0-2 (0-1)
0-1: Christian Dailly, 7.
0-2: Gary Naysmith, 63.

Skotland 2 1-1-0 4-2 4
Týskland 1 1-0-0 2-0 3
Litava 2 1-0-1 2-2 3
Føroyar 2 0-1-1 2-4 1
Ísland 1 0-0-1 0-2 0

Bólkur 6
Spania-Norðurírland 3-0 (1-0)
1-0: Rubén Baraja, 19.
2-0: José Maria Gutierrez, 60.
3-0: Rubén Baraja, 88.

Ukraina-Grikkaland 2-0 (0-0)
1-0: Andrej Vorobey, 50.
2-0: Andrej Voronin, 90.

Spania 2 2-0-0 5-0 6
Ukraina 2 1-1-0 4-2 4
Armenia 1 0-1-0 2-2 1
Grikkaland 2 0-0-2 0-4 0
Norðurírland 1 0-0-1 0-3 0

Bólkur 7
Slovakia-Ongland 1-2 (1-0)
1-0: Szilard Nemeth, 24.
1-1: Michael Owen, 65.
1-2: Michael Owen, 82.

Makedonia-Turkaland 1-2 (1-1)
1-0: Vlatko Grozdanovski, 2.
1-1: Ökan Bürük, 29.
1-2: Nihat Kahveci, 54.

Turkaland 2 2-0-0 5-1 6
Ongland 1 1-0-0 2-1 3
Liechtenstein 1 0-1-0 1-1 1
Makedonia 2 0-1-1 2-3 1
Slovakia 2 0-0-2 1-5 0

Bólkur 8
Andorra-Belgia 0-1 (0-0)
0-1: Wesley Sonck, 62.

Bulgaria-Kroatia 2-0 (2-0)
1-0: Stilijan Petrov, 21.
2-0: Dimitar Berbatov, 37.

Bulgaria 2 2-0-0 4-0 6
Belgia 2 1-0-1 1-2 3
Estland 1 0-1-0 0-0 1
Kroatia 2 0-1-1 0-2 1
Andorra 1 0-0-1 0-1 0

Bólkur 9
Italia-Jugoslavia 1-1 (1-1)
0-1: Predrag Mijatovic, 28.
1-1: Alessandro del Piero, 39.

Finland-Azerbadzjan 3-0 (1-0)
1-0: Mika Nurmela, 14.
2-0: Hannu Tihinen, 59.
3-0: Sami Hyypiä, 72.

Italia 2 1-1-0 3-1 4
Wales 1 1-0-0 2-0 3
Finland 2 1-0-1 3-2 3
Jugoslavia 1 0-1-0 1-1 1
Azerbadzjan 2 0-0-2 0-5 0

Bólkur 10
Albania-Sveits 1-1 (0-1)
0-1 Murat Yakin, 38.
1-1 Edvin Murati, 79.

Georgia-Russland
(Avbrotin, tí ljósið fór tvær ferðir)

Sveits 2 1-1-0 5-2 4
Russland 1 1-0-0 4-2 3
Albania 1 0-1-0 1-1 1
Írland 1 0-0-1 2-4 0
Georgia 1 0-0-1 1-4 0

Venjingardystir
Bosnia/Herzogovina-Týskland 1-1 (1-0)
1-0: Elvir Baljic, 21.
1-1: Carsten Jancker, 56.

Estland-New Zealand 3-2 (1-2)
1-0: Anniste, 9.
1-1: Hickey, 40.
1-2: Line, 44.
2-2: Viikmäe, 52.
3-2: Zelinksi, 81.

Portugal-Tunis 1-1 (1-1)
1-0: Pedro Pauleta, 3.
1-1: Alki Zitouni, 41.

EM-undankappingin - úrslit og støður

Íslendingar høvdu
lítið at bjóða uppá á
Laugardalsvøllinum,
har Skotland vísti væl
avgjørdari hugburð,
enn teir vístu á
Svangaskarði

ÍSLAND-SKOTLAND
Jóannes Hansen

Tað var ólíka hjá Berti
Vogts at hitta skotsku press-
una í Reykjavík leygardag-
in, enn tað fyri einum
stórum mánað síðani var
hjá honum at vera á pressu-
fundinum á Svangaskarði.

Hesa ferð vann Skotland
2-0. Verjuspælarin Christ-
ian Dailly úr Everton
stútaði eftir horna úr høgru
til 1-0 í 7. minutti, og

Everton álopsspælarin
Gary Nayswith skoraði úr
høgru til 2-0 í 63. minutti.

Berti Vogts rósti sínum
spælarum fyri – ólíka í
Føroyum – at hava verið
avgjørdar og stríðshugaðar
allar 90 minuttirnar. Ikki
minst rósti hann málskjútt-
anum  Christian Dailly,
sum var annar av spælarun-
um, ið fingu stóra skolu, tí
teir á Svangaskarði ikki
høvdu ansað nóg væl eftir
John Petersen.

– Fýra stig í Norður-
atlantshavinum er ikki so
galið. Vit eru oddalið í
bólkinum, og vit eru við í
kappingini um plássið í
endaspælinum, segði Berti
Vogts.

Undan kappingarbyrjan
hevði hann ivaleyst verið

fegin um fýra stig tilsaman
í Føroyum og Íslandi. Men
tá mundi hann roknað við
trimum stigum í Føroyum

og einum í Íslandi!
Íslendingar hava seinastu

árini verið fram ímóti at
kvalifisera seg, men leygar-

dagin spiltu teir seg burtur.
Teir tóktust ikki hava lært
av føroyska spælinum ímóti
Skotlandi. Teir royndu við

longum bóltum fram til
álopsspælararnar, og tað
var matur fyri skotsku
verjuspælararnar.

Vogts fekk longri tjóður
Tað var ólíka hjá Berti Vogts
at hitta skotsku pressuna í
Reykjavík leygardagin, enn
tað fyri einum stórum
mánað síðani var hjá honum
at vera á pressufundinum á
Svangaskarði

Leikaraummæli: Sum
heild var galdandi, at
føroyska avrikið var
vánaligt fyri steðgin
og gott eftir steðgin,
men tveir leikarar
hildu tó støðið alla
tíðina. Nevnliga
Jákup Mikkelsen og
Jón Rói Jacobsen

LITAVA-FØROYAR
Jákup Mørk

1. Jákup Mikkelsen,
Molde BK
Hevði til hendan dystin
vunnið sær troyggjuna við
eitt-talinum aftur, og hóast
talan gjørdist um tap, so
kann tað á ongan hátt last-
ast málverjanum. Var full-
komuliga uttan møguleika
við teimum báðum litav-
isku málunum, og tá Føroy-
ar royndu at trðsta í seinna
hálvleiki, var hann við
tveimum framúrskarandi
bjargingum garanturin fyri,
at bogin ikki varð spentur
ov høgt.

2. Óli Johannesen, TB
Hóast liðskiparin fyrstu trý
korterini var millum teir
frægastu á føroyska liðn-
um, so megnaði hann ong-
an tíð at rópa viðleikararnar
upp. Heldur ikki tóktist
hann hava stórvegis hepni
við at tosa jugoslaviska
dómaran til rættis. Eins og
viðleikararnir, so mentist
eisini Óli eftir steðgin. Ikki
minst skapti tað tyngd og
brodd í føroyska spælið, tá
hann varð fluttur niðan á
miðjuna seinastu løtuna.

3. Jens Kristian Hansen,
B36
Byrjaði dystin beinleiðis
illa, og ferð eftir ferð var
hann um ein háls, tá væl-
vaksni Poskus leitaði út í
borðini eftir longum send-
ingum. Gjørdi fleiri frí-
spørk í keðiligum støðum í
borðinum, og ofta vóru
sendingarnar niðan eftir
uttan adressu. Seinna hálv-
leik var avrik hansara tó
millum tey bestu á føroyska
liðnum. Tók sera aktivan
lut í uppspælinum saman
við systkinabarninum av
Toftum, tá vandastøður
skuldu skapast, og var
soleiðis ein týðandi partur í
føroyska trýstinum, sum
var seinasta korterið.

4. Pól Thorsteinsson, NSÍ
Stríddist manniliga í fyrra
hálvleiki, hóast hann heldur
ikki var so eyðsýndur sum
vant. Við kvikleika sínum
vann hann fleiri ferðir bólt-
ar, sum vórðu prikaðir inn
um verjuna, men í upp-
spælinum gjørdi hann mill-
um lítið og einki annað enn
at sparka niðaneftir. Hevði
ein lítlan skaða í lærkrikan-
um, sum viðførdi, at hann
ikki tók so nógv lut í spæl-

inum niðan á vøllin seinna
partin av dystinum, og út-
skiftingin tóktist náttúrlig
fyri at fáa meira ferð á í
borðunum.

5. Jón Rói Jacobsen, HB
Var uttan iva besti føroyski
útileikarin í Kaunas. Var
mest sum tann einasti á
liðnum, sum tað glógvaði í
fyri steðgin, og tað má
sigast at vera imponerandi,
tá hugsað verður um, at tal-
an er um yngsta mannin í
hópinum. Eftir steðgin var
hann kanska ikki eins nógv
í fokus, men tað var stór
ábyrgd at leggja á herðar-
nar, tá Óli Johannesen varð
fluttur niðan, men eisini
hetta megnaði miðverjin at
taka á seg, og ikki minst var
stuttligt at síggja, hvussu
væl og rutinerað hann setti
rangstøðufelluna, sum lit-
aviski álopsmenninir ferð
eftir ferð runnu seg í.

6. Øssur Hansen, B68
Fekk sín 50. dyst á lands-
liðnum, men í hvussu so er
man fyrri hálvleikur vera
ein av teimum, sum hann
helst vil gloyma. Kom ong-
an tíð fram við beinleiðis
mótstøðumanni sínum, og
fekk tí ikki skapt tað stóra.
Royndi ofta at leita inn á
vøllin at styrkja um før-

oyska miðvøllin, men hetta
kostaði hinvegin í borðin-
um. Eftir steðgin var hann
tó sera eyðsýndur, og var
hann ein náttúrligur partur
av mest sum øllum tí, sum
gekk fyri seg í hansara síðu,
tá brótast skuldi ígjøgnum
og kjansir skuldu skapast.

7. Fróði Benjaminsen, B68
Uttan iva var leygardagurin
svartasta landsliðsminnið,
sum Fróði hevur. Fyri tað
allar mesta vildi einki
eydnast hjá honum, og van-
ligi viljin til at seta seg
ígjøgnum var sjáldan til
staðar. At landsliðsvenjarin
ikki tók hann av vøllinum
sýnir hinvegin, at stórt álit
verður sett á toftamannin,
og tí verður hann heilt víst
millum teir fyrstu ellivu
mikudagin, og tað man
eisini vera heilt víst, at av-
rikið fer at verða munandi
betri til ta tíð.

8. Julian Johnsson, B36
Tað er sjáldan, at Julian
verður settur beinleiðis upp
á pláss, men tað varð hann
hesaferð. Fyri tað mesta
arbeiddu mótstøðumennin-
ir eins hart, sum vanligi
miðvallarmotorurin hjá
okkum ger, og kropsliga
varð eisini hann matchaður.

Hevði eisini sera trupult

við at gerast ein náttúrligur
partur av spælinum, og at
hann slapp undir brúsuna
eitt korter áðrenn flestu av
liðfeløgunum sigur eisini
nakað um, at hetta ikki var
hansara dagur.

9. Jákup á Borg, B36
Var ivasamur undan dystin-
um, og tóktist eisini at hava
stórar trupulleikar av fót-
fima Mikaljunas, tá hesin
setti ferð á í borðinum.
Fekk millum lítið og einki
burturúr fyrstu tríggjar
fjórðingarnar av dystinum,
men seinastu løtuna sýndi
hann tó nakrar av teimum
dygdunum, sum hann
hevur. Gjørdist alt meira
altráður eftir at sleppa við í
spælið, men skal hann
framyvir sita eins fast á
plássinum, sum hann hevur
gjørt seinastu tíðina, so er
neyðugt, at góðu løturnar
verða longri enn hesaferð.

10. John Petersen, B36
Hevði í fyrra hálvleiki mest
sum ómøguligar arbeiðs-
umstøður, tí stuðulin av
miðvøllinum var at kalla
eingin, og tað ger, at avrikið
hesa løtuna mest sum ikki
kann metast, tó at hann ta
einu ferðina mundi lagt
Føroyar á odda eftir gott
einmansavrik. Var tó partur

av nógvum seinastu løtuna
av dystinum, tá hann fleiri
ferðir var beinleiðis óhepp-
in ikki at skora, og vísti seg
sum klárt vandamiklasta
leikaran, sum landsliðið
eigur í løtuni.

11. Christian Høgni Jac-
obsen, Vejle
Var kanska tann av før-
oysku spælarunum, sum
hevði størstu trupulleikar-
nar av kroppssterku mót-
støðumonnunum. Sum
leikari er hann ikki typan,
sum kann liggja einsamall-
ur á toppinum, og tá stuðul-
in frá miðvøllinum var so-
mikið lítil, fekk hann mill-
um lítið og einki gjørt, og
útskiftingin av honum
tóktist náttúrlig.

13. Jóhannis Joensen, HB
Fekk seinasta góða korterið
á høgra bakki, og var hesa
løtuna við í sera nógvum av
tí, sum føroyska liðið
skapti. Kanska var talan um
eitt gott tíðspunkt at koma
inn, tí føroyska liðið nú
hevði vunnið sær yvirvág,
men avrikið hjá Jóhannis
var avgjørt við til at broyta
hesa yvirvág til eitt satt
trýst, tá hann ferð eftir ferð
leitaði niðan í borðini, og
eisini var hann í fleiri før-
um inni í brotsteiginum, tá

bóltarnir vórðu sendir inn.

15. Andrew av Fløtum,
HB
Kom inn fyri Christian
Høgna, tá hálvur tími var
eftir, og føroyska álopinum
tørvaði meira styrki. Kom
hampuliga skjótt væl við í
føroyska spælið, og sýndi
eisini neyðuga dirvið til at
royna at sleppa framvið
mótstøðumonnum. Tað
dregur avgjørt niður, at
hann fyrst fekk eitt
býttisligt gult kort og síðani
mundi fingið reytt, men
kunnu hesar ónollurnar
fáast burtur, er hann uttan
iva eitt veruligt alternativ til
føroysku álopssessirnar.

17. Rógvi Jacobsen, HB
Kom inn fyri Julian Johns-
son á miðvøllinum, og tó at
tað var ein trupul uppgáva,
so kom hann væl við í
spælið. Royndi støðugt at
flyta bóltin runt á vøllinum,
so trýstið kundi haldast, og
hetta eydnaðist eisini í
stóran mun. Málmøguleik-
in, sum hann fekk í dyst-
inum, var tó av slíkum slag,
at hann SKAL sita, og iva-
leyst verður hetta tyngsta
minnið hjá Rógva frá dyst-
inum, men í aðrar mátar
hevði hann einki skammast
um. Heldur tvørtur ímóti.

Sum nátt og dagur

Jón Rói Jacobsen var mest sum tann einasti á liðnum, sum tað glógvaði í fyri steðgin, og tað má sigast at vera imponerandi, tá hugsað verður um, at talan er um
yngsta mannin í hópinum

Mynd: Álvur Haraldsen

